
Barnagarðurin er 
bygdur og nú eru 
ætlanir  at fara 
undir skúlabygging

Árni Gregersen

1740 fólk búgva í Tvøroyrar 
kommunu, sum eins og 
hinar kommunurnar í 
Føroyum skulu hava nýyt 
kommunustýrið á nýgg­
árinum.

Sjey fólk sita í býráðnum á 
Tvøroyri við Kristin Michelsen, 
sum borgarstjóra.

-Stóra takið sum er tikið í 
hesi setuni, er barnagarðurin, 
sigur hann.

Barnagarðurin liggur í 
Trongisvági við fótbóltsvøllin. 
Hann kostaði um 20 milljónir 
krónur at byggja-

Borgarstjórin sigur, at næsta 
stóra takið er at nýmótans gera 
skúlan.

-Vit fara framvegis at ar­
beiða við skúlaverkætlanini, 
men eg haldi ikki vit kunnu 
fara at byggja hann beint nú, 
sigur hann.

Tvøroyrar kommuna er ein 
av størru kommununum í Før­
oyum, men tað hevur verið 
nakað av politiskum rumbli í 
hesari býráðssetuni.

Samgongan, sum borgar­
stjórin var partur av, skrædnaði 

og tí hevur borgarstjórin sitið í 
minniluta seinastu trý árini.

Kommunulógin sigur, at 
borgarstjórin situr fyri alla 
setuna, uttan so at serligar um­
støður gera seg galdandi. Tað er 
ikki nóg mikið, at hann hevur 
ein meirluta ímóti sær.

Á Tvøroyri hevur borgar­
stjórin sitið í  minniluta hesi 
seinastu trý árini. Tað ger sjálv­
andi, at hann ikki fær framt alt 
hann ætlar, tí hann ikki hevur 
politiska meirluta aftanfyri 
seg.

Virkið gevur inntøku
Tcøroyrar kommuna hevur 
fingið góðar skattainntøkur 
higartil í ár. Tað hongur sam­
an við at Varðin Pelagic hevur 
havt úr at gera síðani makrel­
vertíðin fór í gongd.

Tað eru vvæl meira enn 100 
fólk til arbeiðis á virkinum og 
tað sæst beinanvegin aftur í 
skattainntøkunum hjá kom­
mununi.

-Men her í oktober er 
inntøka lækka eitt sindur. Vit 
duga ikki heilt at siga hví, men 
tað hevur víst seg fyrr, at tað 

hava verið útsving, sum ikki 
eru so løtt at greina, hvaðani 
tey koma, sigur borgarstjórin.

Hann heldur, at talan helst 
er um okkurt í frymlinum hjá 
Gjaldstovuni, sum ger at slíkt 
hendir.

Fíggjarliga er kommunan 
soleiðis fyri, at hon á nýggjári­
num  skyldaði 0,61 álíning. Tað 
er vaksið úr 0,3 álíkningum.

-Hetta er ein avleiðing av tí 
fíggjarstýring, sum meirlutin 
hevur havt, sigur borgarstjórin.

Hann vísir á, at størsti part­
urin av skuldini, sum kommun­

an hevur at dragast við, stavar 
frá tíðini fyri einum 25 árum 
síðani, tá ið skuldin vr fleiri 
álíkningar.

-So sleppa vit framataftur, 
so verður fíggjarstýringin ein 
stórur partur av tí, sum vit 
fara at kasta okkum yvir sigur 
hann.

Skattaprosentið á Tvøroyri 
er komið niður á 20,9 prosent. 
Tað var omanfyri 23 prosent, 
tá ið tað var hægst. Barnafrá­
drátturin er eisini hækkaður.

Kristin Michelsen finst at, 
at summar kommunur eru far­
in at gjalda børnum og ungum 
fyri at hava limaskap í frítíðar­
feløgum.

-Tað rætta er, at foreldrini 
fáa hendan pening í barna­
frádráttinum. So velja tey 
sjálvi hvat tey brúka tað til, 
heldur enn at pengarnir fara 
til limagjøld, sum feløgini nú 
hækka, heldur hann.

Í løtuni verður asfalterað 
ymsastaðni á Tvøroyri.

-Hetta verður gjørt nú, 
hóast tekniska nevnd ikki 
hevur megnað at gjørt tað 
hesi seinastu árini. Fólk hava 
dagliga ringt á kommunuskriv­
stovuna um hesi viðurskiftini, 
so nú verður tað gjørt, sigur 
borgarstjórin.

Ósemjan millum listarnar á 
Tvøroyri er framvegis stór, so 
spenningurin er kanska størst­
ur til valúrslitið á Tvøroyri.

Í veruleikanum eitt stríð 
millum sitandi borgarstjóran 
og hansara fólk – og so hini.

BORGARSTJÓRIN Í MINNILUTA 
BJÓÐAR AV AFTUR Á TVØROYRI

Kristin Michelsen hevur sitið sum borgarstjóri í minniluta seinastu trý árini

Varðin Pelagic hevur alstóra ávirkan á, hvussu stót skattainntøkan á Tvøroyri er


